
Citazzjoni Numru. 1032/1999/1

Professur lan REFALO bhala mandatarju ta’ I-assenti Dr.
Anthony Borg Grech

VS
Victor u Maryanne konjugi BORG GRECH
[I-Qorti:

Rat I-Att taé-Citazzjoni mressagq fil-5 ta’ Mejju, 1999, li bih
u ghar-ragunijiet hemm imfissra, I-attur nomine talab Ii |-
komunjoni tal-akkwisti li kienet tezisti bejn il-genituri tieghu
tigi likwidata, tingasam fzewgt ishma ndaqgs li jigu
assenjati lill-wirt rispettiv tal-genituri tieghu; talab li I-wirt
ta’ ommu jigi likwidat u magqsum, wara li jigu assenjati |-
legati mhollija, bejnu u I-imharrkin; talab li I-wirt ta’
missieru jigi likwidat u li jinhare§ minnu s-sehem tal-
legittima li jisthoqqlu jiehu mill-istess wirt; u talab lill-Qorti
tikkundanna lill-imharrkin ihallsuh is-sehem tieghu ta’
legittima kif hekk likwidata;

Rat in-Nota tal-E¢¢ezzjonijiet imressqa fit-30 ta’ Awissu,
1999, Ii biha Il-imharrkin mizzewdin Borg Grech laqghu
ghat-talbiet attri¢i billi bdew biex qalu li I-azzjoni tressget
gabel il-waqt, u ghalhekk iridu li jinhelsu milli jibqghu fil-
kawza. Fil-mertu, jghidu li t-talbiet attrici ghandhom jigu
michuda u dan ghaliex il-legittima li I-attur jippretendi mill-
wirt ta’ missieru tinsab soddisfatta fil-legat imnolli lilu mill-
istess testatur, u wkoll ghaliex il-fatt liu I-attur ma gghadx
ghar-rieda tat-testatur, tilef il-jedd li jitlob il-wirt;

Rat it-trattazzjoni' maghmula mill-avukat tal-imharrkin
dwar I-eccezzjoni preliminari li I-kawza hija intempestiva;

Rat id-degriet taghha (diversament presjeduta) tal-14 ta’
Lulju, 20007, li bih halliet il-kawza ghas-sentenza dwar |-
ecCezzjoni tal-intempestivita’ tal-azzjoni attrici;

Rat id-degriet taghha tal-20 ta’ Novembru, 2000, li bih
wagfet milli taghti s-sentenza biex tisma’ x’kellu xi jghid |-
attur nomine;

Rat il-verbali tas-smigh tas-16 ta’ Jannar, 2002, tat-8 ta’
Marzu, 2002, tas-26 ta’ April, 2002, u tal-15 ta’ Lulju,
2002, li bihom il-kawza kienet geghda tithalla ghall-
probabbli ¢essjoni pendenti ftehim bejn il-partijiet;

Rat id-degriet taghha (kif issa presjeduta) tat-18 ta’ Frar,
2003, li bih ordnat li s-smightal-kawza jissokta;

Rat il-provi mressqin mill-imharrkin bil-mezz tal-affidavit
dwar l-ewwel ec¢ezzjoni preliminari;

Rat il-verbali tas-smigh tad-29 ta’ Ottubru, 2003, tat-3 ta’
Frar, 2004, tat-3 ta’ Marzu, 2004, tat-22 ta’ Gunju, 2004, u
tad-9 ta’ Novembru, 2004, li bihom il-kawza regghet
thalliet ghall-probabbli ¢essjoni;

Rat |-atti kollha tal-kawza;

! Pagg. 42-6 tal-process
2 Pag. 41 tal-process
% Pag. 61 tal-process

Rat id-degriet taghha tal-31 ta’ Jannar, 2006, li bih halliet
il-kawza ghal-lum ghas-sentenza dwar I-ewwel ec¢ezzjoni
preliminari;

Ikkunsidrat:

lIli din hija azzjoni ghall-qgsim ta’ wirt u ghall-hlas ta’
legittima. L-attur irid Ii I-wirt tal-genituri tieghu jigu likwidati
u li, fil-kaz tal-wirt ta’ ommu, jiehu s-sehem tieghu flimkien
mal-imharrek huh; filwaqt li, fil-kaz tal-wirt tal-missier,
jinghata sehemu mil-legittima;

llli I-imharrkin geghdin jghidu li I-kawza saret gabel waqtha
u ghandhom jinhelsu milli jibqghu aktar fiha;

llli din is-sentenza geghda tinghata dwar din I-e¢¢ezzjoni
preliminari;

llli I-imharrkin jibnu din l-e¢¢ezzjoni taghhom fuq il-fatt li
(@) il-wirt tal-omm ghadu mhux likwidat tant li hemm
kwestjoni bejn il-werrieta u d-Dipartiment tat-Taxxi Interni
dwar l-ammont ta’ taxxa ta’ suc¢¢essjoni dovuta, u hemm
sahansitra pro¢eduri gudizzjarji dwar din il-kwestjoni* u (b)
li d-denunzja tas-successjoni tal-wirt ta’ missier il-partijiet
ghadha lanqas biss tressqget. Fis-sewwa, waqt it-
trattazzjoni dwardin |-e¢cezzjoni, |-gharef difensur tal-
imharrkin zied jghid li I-e¢¢ezzjoni mqgangla minnhom
kienet ukoll tinkludi I-e¢¢ezzjoni tal-lis alibi pendens;

llli tali eccezzjoni, li hija wahda ta’ natura dilatorja u
ghalhekk ghandha titgajjem u tigi mistharrga fil-bidu tal-
kawza®. M’hemmx ghalfejn jinghad li fdan il-kaz il-piz tal-
prova jaga’ fuq l-imharrkin fuq il-massima li reus in
excipiendo fit actor, u huma mehtiega I-istess provi fi grad
tali |i ssoltu jaga’ fuq attur dwar il-pretensjonijiet tieghu®.
Minbarra dan, minhabba li I-effett ta’ ezitu favorevoli ghal
ecctezzjoni ta’ intempestivita’ huwa dak li jehles lill-parti

* App. Nru.422/00
® Ara Kumm. 28.5.1965 fil-kawza fl-ismijiet Spiteri vs Ellul (Kollez. Vol: XLIX.iii.1161)
® Ara P.A. 18.2.1965 fil-kawza fl-ismijiet Ricci vs Latzen (Kollez. Vol: XLIX.ii.745)

mharrka milli tibga’ izjed fil-kawza, bil-jedd tal-parti attrici li
terga’ tibda procedura meta jghaddi t-terminu li kien
inghata, l-eCCezzjoni trid tintlaga’ meta tassew tkun
pruvata u dan fuq il-massima li azzjoni tigi salvata jekk
dan huwa possibbli. B’zieda ma’ dan, huwa wisq
possibbli li, fkawza bhal din li ghandha quddiemha I-Qorti
llum, jidhlu fis-sehh ir-regoli tal-Jus Superveniens’;

lIli ghalhekk, il-Qorti ma tistax tagbel li |-ezistenza ta’
kawza li tista’ tolqot il-mertu ta’ kawza ohra — |-ec¢éezzjoni
tal-lis alibi pendens — taghti lok ghall-intempestivita’ tat-
tieni kawza. Ir-rimedju pro¢edurali mahsub fl-artikolu 792
tal-Kodici tal-Procedura m’huwiex dak Ii jehles lill-parti
mharrka mill-osservanza tal-gudizzju, izda dak li, jekk ikun
jghodd il-kaz, il-kawzi li |-mertu taghhom jista’ jkun
komunement affettwat jinstemghu flimkien;

llli dwar il-fatti partikolari tal-kaz, kif inghad, |-imharrkin
geghdin  isejsu  l-e¢tezzjoni taghhom fuq id-
dispozizzjonijiet tal-ligi specjali |i titkellem dwar
trasferiment ta’ gid b’'wirt. L-imharrkin jistriehu fuq il-ligi i
kienet fis-sehh® meta gew negsin il-genituri tal-partijiet — li
sehhew fl-1987 u fl-1991 rispettivament. L-imsemmija
dispozizzjoni hija wahda ta’ordni pubbliku, tant li I-ligi
taghti s-setgha lill-Qorti li tgjjem il-kwestjoni minn rajha ex
ufficio. L-effett ta’ dik id-dispozizzjoni huwa dak li jwaqqgaf
minnufih kull pro¢ediment gudizzjarju sakemm jitwettqu I-
kundizzjonijiet li huma hekk preskritti mil-ligi, jigifieri li
titressaq id-denunzja tas-succ¢essjoni (jew, kif tissejjah fil-
ligi fis-sehh illum, id-dikjarazzjoni causa mortis. Ta’ mkin
jghid i I-ligi titkellem dwar il-prezentata kif imiss tad-
denunzja u mhux li t-taxxa li tista’ tkun dovuta tkun giet
finalment likwidata.  Dispozizzjoni specjali bhal dik,
sewwasew ghaliex hija wahda specjali u tolqot materja ta’
dritt tributarju, ghandha tinghata tifsira litterali;

lIli, minn dak li jirrizulta mill-atti tal-kawza u fid-dawl tal-
imsemmija dispozizzjonijiet, hareg li, fil-kaz tal-wirt ta’ I-

" Ara P.A. 7.10.1964 fil-kawza fl-ismijiet Muscat vs Valenzia noe (Kollez. Vol:
XLVIILIi.1177)

8 L-art. 40 tal-Kap 239 (liema Kapitolu thassar u nbidel bl-Att XVII tal-1993, Kap 364, i,
madankollu, tenna r-regola applikabbli f'dak I-artikolu 40 billi jerga’ jinkludiha bhala I-art. 63
tal-Kap 364)

omm, id-denunzja kienet giet ipprezentata®. Huwa minnu
li jidher li hemm kwestjoni mad-Dipartiment tat-Taxxi
Interni dwar l-ammont ta’ taxxa dovut, imma dan ma
jolgotx it-thaddim tal-artikolu li fuqu [-imharrkin jibnu I-
ecctezzjoni taht ezami. Ghalhekk, in kwantu tolqot it-
talbiet relativi ghall-wirt tal-omm, |-ec¢¢ezzjoni m’hijiex
misthoqqa;

[lli, madankollu, fil-kaz tal-wirt tal-missier, jidher li tassew
li, sallum, ghadha ma saritx id-dikjarazzjoni causa mortis.
Dan huwa ta’ xkiel biex il-kawza tkompli tinstama’, ghax
hekk tghid il-ligi. |zda hawnhekk ukoll, wiehed irid jara
jekk, minhabba f'hekk, |-azzjoni attri¢i saritx qabel waqtha.
[I-ligi specjali ma tghidx li ma tistax issir azzjoni dwar wirt i
tieghu ma tkunx saret dikjarazzjoni ghall-finijiet tal-ligi
specjali fiskali. II-ligi specjali tghid biss li I-kawza ma
tkunx tista’ tkompli tinstama’ qgabel ma jitwettqu |-
kondizzjonijiet preskritti. Min-naha |-ohra, azzjoni bhal dik
li beda l-attur nomine trid tabilfors titressaq fi zmien
partikolari'®.  Ghalhekk, safejn il-ligi generali ma tkunx
magqgluba minn xi ligi specjali (bhalma hija I-ligi fiskali
invokata mill-imharrkin fdan il-kaz), mhux moghti i I-
principji jew regoli generali jinghataw il-genb jew jitwarrbu.
Li kieku dan huwa I-kaz u sallum id-dikjarazzjoni causa
mortis dwar il-wirt tal-missier — li tieghu, ta’ min ifakkar, I-
imharrkin huma |-werrieta universali mahtura, u jaga’
fughom ukoll |-obbligu i jressqu dik id-dikjarazzjoni —
ghadha ma saritx, kien ikun ifisser li I-jedd tal-attur nomine
li jfittex is-sehem tieghu minn dak il-wirt ghalaq u ghadda
ghaliex ikunu ghaddew aktar minn ghaxar snin mill-ftuh
tas-successjoni;

[lli, min-naha I-ohra u apparti minn kwestjonijiet tal-mertu,
li kieku ma kienx ghall-imsemmija dispozizzjonijiet
specjali, jidher mad-daqga t'ghajn li l-attur ghandu kull
interess guridiku li jressaq il-pretensjonijiet minnu dedotti
fiC—Citazzjoni fil-konfront tal-imharrkin;

° Dokti “VM-C” u “VM-D”, fpagg. 85-9 tal-process
1% Ara l-art. 845 tal-Kap 16

llli, ghalhekk ukoll, il-Qorti tasal ghall-fehma li I-e¢¢ezzjoni
tal-intempestivita’ ma tirrizultax lanqas dwar dawk it-talbiet
li jirrigwardaw il-wirt tal-missier;

llli, madankollu, minhabba I-kliem tassattiv tad-
dispozizzjonijiet partikolari tal-ligi specjali, il-Qorti jkollha
tiegaf milli tisma’ |-kawza sakemm jitwettaq dak li bil-ligi
jrid isir, u b’hekk tissoprasjedi;

Ghal dawn ir-radgunijiet, il-Qorti geghda taqgta’ u tiddeciedi
billi:

Tichad Il-ewwel eccezzjoni tal-imharrkin dwar |-
intempestivita’ tal-azzjoni attrici, bl-ispejjez  kontra
taghhom; u

Fid-dawl tad-dispozizzjonijiet tal-artikoli rilevanti tal-
kapitolu 239 u 364 tal-Ligijiet ta’ Malta, qeghda thalli |-
kawza sine die sakemm jigi muri lill-Qorti li I-kundizzjonijiet
mitluba mil-ligi twettqu u I|-kawza tkun tista’ titkompla.
Ghal dan il-fini, u sakemm il-kawza tkun hekk mizmuma,
m’ghandhomx jghoddu t-termini tal-ligi li bihom kawza
tista’ titgies dezerta.

Moqrija

